
M NUUs ‘ AKTUEEL‘ VARKVLEIS

HIER LE DIE VELDE BRAAK

VIR SA VARKUITVOER

'n Nuwe navorsingstudie verskaf 'n
bloudruk van die varkbedryf se strategiese
benadering om sy uitvoermark te vergroot
en nuwe markte te vestig. Dit sit ook die
verantwoordelikhede van al die betrokkenes
uiteen. CARIEN KRUGER berig.

ALTESAAM 27 lande in Suid-
00s-Asi€, Qos-Europa en Afri-
ka suid van die Sahara bied
potensiéle uitvoergeleenthede
vir Suid-Afrikaanse varkvleis.
Van dié lande is nuwe uitvoer-
bestemmings, terwyl ander be-
staande markte is wat uitgebrei
kan word.

Die Suid-Afrikaanse Varkpro-
dusente-organisasie (Savpo) het
in 2018 handelsnavorsers van
die TRADE-navorsingseenheid
aan die Noordwes-Universiteit
en die onderneming Trade Rese-
arch Advisory opdrag gegee om
'n studie oor uitvoergeleenthede
te doen. Dieverslag oor die studie
is onlangs in Savpo se nuusbrief
gepubliseer.

Dr. Peter Evans, hoof van ver-
bruikersversekering by Savpo, sé
die varkuitvoerwerkgroep, wat
bestaan uit verteenwoordigers
van Savpo, die varkvleisbedryf
en die departement van landbou,
grondhervorming en landelike
ontwikkeling, kyk reeds meer as
ses jaar na uitvoergeleenthede.

Die studie is aangevra om die
werkgroep die regte strategiese
besluite te help neem om sy aan-
dag op gepaste streke en lande toe
te spits.

TRADE-navorsers gebruik 'n
spesitieke model, gerig op die on-
dersteuning van uitvoerbesluite,
om realistiese uitvoergeleenthede
vir spesifieke produkmarkkom-
binasieste identifiseer. Die navor-
sers neem faktore soos logistiek,
handelsreéls en tariewe, lande se
demografie en godsdienstige oor-
tuigings, en die vereiste gesond-
heidspermitte in berekening.

Verder word Suid-Afrika se
uitvoergerigte produksiekapasi-
teit, wat tans relatief klein is wat
varkvleis betref, ook in ag geneem.

Volgens me. Isobel Brocker,
hoof van besigheidsintelligensie
by Savpo, het Suid-Afrika verlede
jaar 10 226 ton varkvleis uitge-
voer, vergeleke met 9 513 ton in
2017 en 7960ton in 2016.

Die meeste van di€ uitvoer was
na Afrikalande.

In die verslag word aanbeveel
dat eers net aandag gegee word
aan klein tot mediumgrootte po-
tensiéle markte, sodat bestellings
volhoubaar uitgevoer kan word
en kommersi€le verhoudinge op
lang termyn gebou kan word.

BESTEMMINGS

Met behulp van die model is
Suidoos-Asié, Oos-Europa en
Afrika suid van die Sahara, asook
spesitieke lande in elke streek, as
realistiese uitvoerbestemmings
geidentifiseer.

In Suidoos-Asié sluit dit vyflan-
de in, van wie drie nuwe bestem-
mings is: Viétnam, die Filippyne,
Indi€, Indonesié en Singapoer.

Die sewe Oos-Europese lande
is almal nuwe potensiéle markte:
Litaue, Bulgarye, Montenegro,
Slowenié, die Tsjeggiese Repu-
bliek, Letland en die Oekraine.

Lande waaraan daarsekondére
aandag gegee moet word, is Bela-
rus, Albanié, Estland, Malta, Ser-
wié en Bosnié-Herzegowina.

In Afrika suid van die Sahara
dryf Suid-Afrikaanse produsente
reeds handel met veertien lande.
Die werkgroep het 'n vyftiende
land bygevoeg.

Die navorsers het aanbeveel
dat gekoordineerde en beplande
stappe op nasionale vlak gedoen
moet word om die spesifieke stre-
ke en lande as potensi€le markte
te ontgin. Hulle het ook spesifieke
aanbevelings vir elke belangheb-
bende gemaak.

Evans sé die Savpo-afdeling vir
besigheidsintelligensie werk reeds
saam met die assosiasie van vleis-
invoerders en -uitvoerders (Amie)
aan 'n uitvoerstrategie vir die
streke, markte en produkte wat
in die studie geidentifiseer word.
Die uitvoering van die strategie
sal, soos in die studie aanbeveel,
deurlopend gemonitor en elke
drie jaar hersien word, buiten as
iets drasties verander.

KOMPARTEMENTE

Nog ’n aanbeveling wat reeds uit-
gevoerword, is toetsing vir bek-en-
klouseer as deel van die bestaande
sesmaandelikse standaard- serolo-
giese kompartementtoetse. Op dié
manier kan die bedryf proaktief
gereed wees vir enige vrae vanaf
geoormerkte lande.

Evans sé bek-en-klouseertoetse
issedert die uitbreking vroeérvan-
jaarin Limpopo ingesluit.

Die kompartementtoetse be-
hels gewoonlik dat privaat vee-
artse die nodige monsters op plase
neem en dit vir ontleding na die
Landbounavorsingsraad se Vete-
rinére Instituut by Onderstepoort
stuur. Di€ instituut stuur dan die
resultate na die betrokke staats-
veeartse en die nasionale veearts-
kantoor.

“Suid-Afrika was een van die
eerste lande ter wéreld wat die
kompartementstelsel begin ge-
bruik het wat deur die internasio-
nale organisasie vir dieregesond-
heid (OIE) goedgekeur is. Dié
stelsel kan gebruik word om vark-
vleiskopers te verseker die varke
vanbetrokke eenhede issiektevry,
veral van varkpes en bek-en-klou-
seer,” s€ Evans.

STAAT SE ROL

Die navorsers het aanbeveel dat
Singapoer en Indi€ so gou moont-
lik deur die departement van land-
bou, grondhervorming en lande-
like ontwikkeling na Suid-Afrika

genooi word om hul amptenare
aan die plaaslike kompartement-
stelsel en sy uitvoergeregistreerde
slagplase bekend te stel.

Die departement is ook gevra
om formele kommunikasie met
al die ander lande op dreefte kry,
om by hulle 'n bewustheid van
Suid-Afrikaanse varkvleisproduk-
te te skep.

Die relevante protokol moet
ook gereed gekry word om sulke
markte vir uitvoer oop te maak.

Die departement is versoek om
met die betrokke lande gesprek
te voer oor die goedkeuring van
bilaterale invoerpermit-ooreen-
komste waarin spesitiek verwys
word na kompartementalisering,
pleks van die huidige sones waar-
nameestal verwys word.

Evans sé so 'n spesifieke ver-
wysing sal beteken Suid-Afrika
se staatsveeartse sal permitte vir
gekompartementaliseerde varke
kan onderteken.

Die departement is ook gevra
om met die OIE in gesprek te tree
sodat kompartementalisering
by die internasionale standaard-
invoerpermit-ooreenkomste inge-
sluit kan word.

Die werkgroep het aanbeveel
dat die varkvleisbedryf, maar ook
die breér vleisbedryf, moet besin
of hulle selfregulering moet oor-
weeg, en indien wel, hoe daar in
dié verband met die departement
saamgewerk kan word.

Evans sé met selfregulering
word verwys na die Pork 360-
versekeringsprogram van Savpo
vir plase. “Dit sluit in die bekam-
ping van antimikrobiese residu en
ander ongewenste residu in vark-
vleis. Dieresorgaspekte is ook 'n
belangrike deel van die Pork 360-
program,” s€ Evans.

Luidens die verslag moet die
relevante forums dié kwessies
bespreek en spoedig daaroor be-
sluit indien varkvleisuitvoerders
uitvoer wil verhoog.

